
	1.  ՀՀ անվտանգության խորհրդի գրասենյակ
	06.07.2023թ.

	
	N  29.1/40.16/23282-2023

	Ի պատասխան ՀՀ բարձր տեխնոլոգիական արդյունաբերության նախարարի ս.թ. հուլիսի 3-ի թիվ 01/17․1/6250-2023 գրության՝ ԱԽ գրասենյակում քննարկվել է «Տեղեկատվական անվտանգության և կրիպտոգրաֆիայի ազգային կենտրոն» պետական ոչ առևտրային կազմակերպություն ստեղծելու մասին» ՀՀ կառավարության որոշման նախագիծը:
Վերոնշյալ որոշման նախագծի վերաբերյալ ԱԽ գրասենյակն առաջարկություններ և դիտողություններ չունի: 
Միևնույն ժամանակ, կարևորում ենք ՀՀ կենտրոնական բանկի դիրքորոշումը: 
	Ընդունվել է






	2.  ՀՀ ազգային անվտանգության ծառայություն
	10.07.2023թ.

	
	N  11/1018

	«Տեղեկատվական անվտանգության և կրիպտոգրաֆիայի ազգային կենտրոն» պետական ոչ առևտրային կազմակերպություն ստեղծելու մասին» ՀՀ կառավարության որոշման նախագծի վերաբերյալ առաջարկություններ չկան:
	



	3. ՀՀ ֆինանսների նախարարություն
	18.07.2023թ.

	
	N  01/9-1/14008-2023

	Ձեր 03.07.2023թ. N 01/17․1/6250-2023 գրությամբ ներկայացված «Տեղեկատվական անվտանգության և կրիպտոգրաֆիայի ազգային կենտրոն» պետական ոչ առևտրային կազմակերպություն ստեղծելու մասին» ՀՀ կառավարության որոշման նախագծի վերաբերյալ հայտնում ենք հետևյալը. 
Համաձայն նախագծի՝ տեղեկատվության պաշտպանության ոլորտում Հայաստանի Հանրապետությունն անկախ դարձնելու համար առաջարկվում է ստեղծել «Տեղեկատվական անվտանգության և կրիպտոգրաֆիայի ազգային կենտրոն» անվանումով պետական ոչ առևտրային կազմակերպություն (այսուհետ՝ Կազմակերպություն), որը, համագործակցելով տեղեկատվության անվտանգության ապահովման աշխատանքների իրականացումը համակարգող լիազոր մարմնի հետ, կիրականացնի  պետական մարմիններում կիրառվող էլեկտրոնային կառավարման համակարգերի և տեղեկատվության փոխանակման գործընթացների անվտանգության ապահովման նորմերի մշակումը, համապատասխան մեթոդական ուղեցույցների կազմումը, ինչպես նաև կկազմակերպի մասնագիտական դասընթացներ, կիրականացնի համապատասխան մասնագետների որակավորման բարձրացման աշխատանքները, կմշակի տեխնիկական, ծրագրաապարատային նոր լուծումներ: 
Բացի այդ սահմանվում է, որ Կազմակերպությունը կիրականացնի տեղեկատվական անվտանգության բնագավառում հետազոտական, գիտահետազոտական աշխատանքներ, ինչպես նաև տեղեկատվական անվտանգության ապահովման բնագավառում իր իրավասությունների շրջանակում ՀՀ օրենսդրությամբ սահմանված կարգով կհամագործակցի պետական մարմիների, այդ թվում՝ տեղեկատվական անվտանգության ապահովման աշխատանքների իրականացումը համակարգող լիազոր մարմնի և ոլորտային (իրավասու) կազմակերպությունների հետ:
Սակայն ակնհայտ չէ Կազմակերպության ստեղծման անհրաժեշտությունը, նկատի ունենալով, որ.
1. Համաձայն ՀՀ վարչապետի 2018 թվականի հունիս 11-ի N 698-Լ որոշմամբ հաստատված` ՀՀ բարձր տեխնոլոգիական արդյունաբերության նախարարության կանոնադրության՝ ՀՀ պետական մարմինների կողմից կիրառվող էլեկտրոնային կառավարման համակարգերի և տեղեկատվության փոխանակման գործընթացների արդյունավետության և անվտանգության ապահովման, ինչպես նաև առաջնահերթությունների և նպատակների ձևավորման աջակցության իրականացումը հանդիսանում է վերոնշյալ նախարարության գործառույթը: Միաժամանակ, ՀՀ պետական կառավարման համակարգի արդյունավետության բարձրացման համատեքստում ՀՀ կառավարությունը որդեգրել է ՊՈԱԿ-ների, ըստ նպատակահարմարության, գործառույթների, թվաքանակի կրճատման և դրանց գործունեության օպտիմալացման քաղաքականություն: Հետևաբար նշված գործառույթը ենթակա է իրականացման ՀՀ ԲՏԱ նախարարության ստորաբաժանման կողմից, այլ ոչ թե նոր ՊՈԱԿ ստեղծելու միջոցով:
	Չի ընդունվել
«Կառավարության կառուցվածքի և գործունեության մասին» օրենքի հավելվածի 16-րդ կետի համաձայն՝ նախարարությունը մշակում և իրականացնում է տեղեկատվական անվտանգության բնագավառում Կառավարության քաղաքականությունը։ ՀՀ բարձր տեխնոլոգիական արդյունաբերության նախարարության կանոնադրության 11-րդ կետի 7-րդ ենթակետի համաձայն՝ նախարարությունը իր գործառույթներն իրականացնելու նպատակով կարող է կառավարել պետական ոչ առևտրային կազմակերպություններ։ «Պետական ոչ առևտրային կազմակերպությունների մասին» օրենքի 3-րդ հոդվածի 1-ին մասի համաձայն՝ պետական ոչ առևտրային կազմակերպությունը շահույթ ստանալու նպատակ չհետապնդող, իրավաբանական անձի կարգավիճակ ունեցող աչ առևտրային կազմակերպություն է։ Նույն օրենքի 6-րդ հոդվածի 2-րդ մասի համաձայն՝ պետական ոչ առևտրային կազմակերպության գործունեության ընթացքում առաջացած շահույթն օգտագործվում է նրա կանոնադրությամբ նախատեսված նպատակների իրականացման համար։ Ելնելով վերոգրյալից՝ տեղեկատվական անվտանգության բնագավառում նախարարության գործառույթներն առավել արդյունավետ  իրակնացնելու նպատակով նախապատվությունը տրվել է պետական ոչ առևտրային կազմակերպություն հիմնադրելուն և վերջինիս օժանդակությամբ նշված խնդիրները լուծելուն։  ինչը հնարավորություն կտա նախանշված նպատակներին հասնելու համար մրցունակ պայմանների առաջադրմամբ որակյալ մասնագիտական ներուժի ներգրավմանը։ Բացի այդ, պետական ոչ առևտրային կազմակերպության գործունեության ընթացքում նախատեսվում է որոշակի շահույթի առաջացումը, որը ևս ուղղվելու է կազմակերպության կանոնադրական խնդիրների իրականացմանը։


	2. ՀՀ վարչապետի 21.01.2022թ. «Տեղեկատվական համակարգերի կառավարման խորհուրդ ստեղծելու և դրա կազմը հաստատելու մասին» N 81-Ա որոշման համաձայն ՀՀ թվային վերափոխման, թվային հասարակության և տնտեսության ձևավորման ուղղությամբ իրականացվող բարեփոխումների և ծրագրերի, ինչպես նաև ոլորտում միջազգային գործընկերների հետ համագործակցության ու մասնավոր հատվածի հետ երկխոսության համակարգման նպատակով ՀՀ-ում ստեղծվել է Տեղեկատվական  համակարգերի կառավարման խորհուրդ: Անհրաժեշտ է նշել, թե արդյոք Կազմակերպության հիմնումը բխում է Տեղեկատվական համակարգերի կառավարման խորհրդի շրջանակներում որդեգրված քաղաքականությունից և որքանով է կապված Գլխավոր տեղեկատվական համակարգողի գրասենյակի գործունեության հետ։
Բացի այդ բացակայում է ներկայումս ՀՀ Կենտրոնական բանկի կողմից ֆինանսավորվող «Հայաստանի տեղեկատվական համակարգերի գործակալություն» հիմնադրամի կողմից կիբեռանվտանգության ուղղությամբ կատարվող աշխատանքների (գործառույթների) և ստեղծվող ՊՈԱԿ-ի կողմից իրականացվող գործառույթների համադրման արդյունքում նախանշված նպատակների, թիրախների, ակնկալիքների հնարավոր կրկնության գնահատումները:
	Չի ընդունվել
 Կազմակերպության հիմնադրումը տեղեկատվական համակարգերի կառավարման խորհրդի որդեգրած քաղաքականությունից ուղղակիորեն չի բխում։ Միաժամանակ, նախագծով ստեղծվող կազմակերպության և «Հայաստանի տեղեկատվական համակարգերի գործակալություն» հիմնադրամի գործառույթների նախանշված նպատակները միմյանց փոխլրացնող են, նպատակներում կրկնություններ առկա չեն։

	3. Կազմակերպության հիմնադրմամբ ստացվում է, որ կառույցում իրականացվելու են ոչ միայն տեղեկատվության անվտանգության ապահովման աշխատանքներ, այլ նաև տեղեկատվական անվտանգության բնագավառում հետազոտական, գիտահետազոտական և փորձարարակոնստրուկտորական աշխատանքներ: Հաշվի առնելով, որ Նախագծով Կազմակերպության գործունեության նպատակ է սահմանվել տեղեկատվության անվտանգության ոլորտում Կառավարության քաղաքականությունը մշակող ու տեղեկատվության անվտանգության ապահովման աշխատանքների իրականացումը համակարգող լիազոր մարմիններին աջակցության ցուցաբերումը, ակնհայտ չէ, թե որքանով է նպատակահարմար պրակտիկ գործունեություն ենթադրող Կազմակերպության համար ունենալ առանձին ստորաբաժանում, որը կիրականացնի գիտական հետազոտություններ և փորձարարակոնստրուկտորական աշխատանքներ։  
Այդ կապակցությամբ առաջարկում ենք տեղեկատվական անվտանգության բարձրացմանն ուղղված գիտահետազոտական աշխատանքների ֆինանսավորումը դիտարկել գիտության ֆինանսավորման գործող մեխանիզմների շրջանակներում՝ թեմատիկ ուղղությունը սահմանելով որպես առաջնահերթություն և համագործակցելով ՀՀ կրթության, գիտության, մշակույթի և սպորտի նախարարության հետ: Այնուհետև, Կազմակերպության հետագա հիմնումը և գործունեության իրականացումը դիտարկել գիտական արդյունքների պրակտիկ կիրառման համատեքստում։
	Չի ընդունվել
Հաշվի առնելով տեղեկատվական անվտանգության ոլորտի թռիչքաձև զարգացումը, կարճ ժամանակահատվածում բովանդակային առումով նոր լուծումների ի հայտ գալը և այդ համատեքստում առկա մարտահրավերներն ամբողջ աշխարհում՝ առանց տվյալ բնագավառի գիտահետազոտական և փորձակոնստրուկտորական աշխատանքների իրականացման հնարավոր չի լինելու արդյունավետ իրականացնել տեղեկատվական անվտանգության ապահովման աշխատանքները, կանխատեսել ստեղծված ծրագրապարատային միջոցների և այլ պրոդուկտների հեռանկարային լինելու բաղադրիչները, դրանց զարգացման ուղղությունները։
Միաժամանակ, պետական ոչ առևտրային կազմակերպության ստեղծմամբ չի խոչընդոտվում ՀՀ պետական բյուջեի համապատասխան միջոցները վերաբերելի հոդվածով գիտությանը ուղղելուն՝ այդ բնագավառի տարեկան կանխատեսվող ֆինանսավորման շրջանակներում։

	4. Ստեղծվող ՊՈԱԿ-ի նախահաշվի համաձայն 2023թ. 3 ամսվա ծախսերի համար ՀՀ պետական բյուջեից հատկացվելու է 771.3 մլն դրամ (որից 452.0 մլն դրամը կապիտալ ծախսեր են), իսկ 2024թ. համար՝ 981.66 մլն դրամ: Ընդ որում Կազմակերպության տարեկան աշխատավարձի ֆոնդը կազմում է 789.0 մլն դրամ (որից տնօրենի դրույքաչափը՝ 3.0 մլն դրամ, ինժեներ՝ 1.0 - 4.0 մլն դրամ, վարորդ՝ 400 հազ. դրամ): Սակայն բացակայում է ինչպես աշխատավարձերի սահմանվող չափերի հիմնավորումները, այնպես էլ մնացած ծախսերի գնագոյացման աղբյուրներն ու հաշվարկ-հիմնավորումները: 
	Ընդունվել է 
Վարձատրության չափի, ինչպես նաև կանխատեսվող մյուս ծախսերի գնագոյացման համար հիմք է հանդիսացել միջազգային փորձի ուսումնասիրությունը, տարբեր երկրներում կրիպտոգրաֆիայի կենտրոններ ստեղծելու համար պետությունների կողմից ներդրած ֆինանսական միջոցները, ինչպես նաև հիմք է ընդունվել ոչ պետական/մասնավոր հատվածում նման որակավորում ունեցող մասնագետների վարձատրության չափը:

	5. Նախագծի հիմնավորմամբ նշվում է, որ Նախագծի ընդունումը բխում է ՀՀ Կառավարության 2021-2026թթ. ծրագրի «Բարձր տեխնոլոգիաներ» մասի դրույթներից: Այս կապակցությամբ առաջարկում ենք հստակեցնել, թե կոնկրետ որ դրույթի մասին է խոսքը, և/կամ Հայաստանի Հանրապետության կառավարության 2021-2026 թվականների գործունեության միջոցառումների ծրագրի որ կետի պահանջների ապահովմանն է ուղղված Նախագծով առաջարկվող ՊՈԱԿ-ի ստեղծումը:
Ելնելով վերոգրյալից, գտնում ենք, որ նախագծի ընդունման անհրաժեշտությունն ու նպատակահարմարությունը հնարավոր է գնահատել վերը նշված դիտարկումներին համապատասխան տեղեկատվության առկայության պարագայում:
	Ընդունվել է 
Նախագծին կից ներկայացված հիմնավորումը խմբագրվել է։ 










	4. ՀՀ արդարադատության նախարարություն
	31.08.2023թ.

	
	N /25.9/38989-2023

	Ի պատասխան 2023 թվականի օգոստոսի 21-ի Ձեր` թիվ 01/17․1/8136-2023 գրության՝ տեղեկացնում ենք, որ ««Տեղեկատվական անվտանգության և կրիպտոգրաֆիայի ազգային կենտրոն» պետական ոչ առևտրային կազմակերպություն ստեղծելու մասին» Հայաստանի Հանրապետության կառավարության որոշման նախագծի ուսումնասիրության արդյունքում առաջարկում ենք «Պետական ոչ առևտրային կազմակերպությունների մասին» Հայաստանի Հանրապետության օրենքի 9-րդ հոդվածի 3-րդ մասի դրույթների հիման վրա Նախագծի 3-րդ կետը խմբագրել՝ հստակեցնելով Կազմակերպության կողմից իրականացվող ձեռնարկատիրական գործունեության տեսակները։
	Ընդունվել է
Նախագծի 3-րդ կետը խմբագրվել է:

	5. ՀՀ կենտրոնական բանկ
	

	
	

	Սահմանված ժամկետում դիրքորոշում չի ներկայացվել

	

	6. ՀՀ ֆինանսների նախարարություն
	21.02.2024թ.

	
	N 01/9-1/3295-2024

	[bookmark: _GoBack]Ձեր 13.02.2024թ. N 01/17․1/1388-2024 գրությամբ ներկայացված «Տեղեկատվական անվտանգության և կրիպտոգրաֆիայի ազգային կենտրոն» պետական ոչ առևտրային կազմակերպություն ստեղծելու մասին» ՀՀ կառավարության որոշման նախագծի վերաբերյալ հայտնում ենք հետևյալը. 
Նախագծով առաջարկվում է ստեղծել «Տեղեկատվական անվտանգության և կրիպտոգրաֆիայի ազգային կենտրոն» ՊՈԱԿ, որի նպատակն է տեղեկատվության անվտանգության ոլորտում Կառավարության քաղաքականությունը մշակող ու տեղեկատվության անվտանգության ապահովման աշխատանքների իրականացումը համակարգող լիազոր մարմիններին աջակցության ցուցաբերումը՝ ուղղված ՀՀ պետական մարմիններում էլեկտրոնային կառավարման համակարգերի և տեղեկատվության փոխանակման գործընթացների անվտանգության ապահովմանը: Նախատեսվում է նաև թույլատրել կազմակերպությանը՝ իր կողմից մշակված ծրագրաապարատային լուծումների վաճառքը, սպասարկման վճարովի ծառայությունների մատուցումը, ինչպես նաև մասնագետների որակավորման բարձրացման նպատակով՝ վճարովի դասընթացների կազմակերպումը։ Նախագծին կից ՊՈԱԿ-ի նախահաշվի համաձայն 2024թ. ՀՀ պետական բյուջեից հատկացումը կազմում է 1.3 մլրդ դրամ:
Նկատի ունենալով, որ 12.02.2024թ. Ֆինանսատնտեսական կոմիտեի նիստում հարցի քննարկման արդյունքներով նախագիծն ընդունվել է պայմանով (արձանագրվել է, որ ՊՈԱԿ-ի ստեղծումը չի բերի 2024թ․ պետական բյուջեից լրացուցիչ ծախսերի անհրաժեշտության և ֆինանսավորումը կիրականացվի պետական բյուջեի միջոցների վերաբաշխումների ճանապարհով), առաջարկում ենք նախագծի հետ ներկայացնել նաև ստեղծվող ՊՈԱԿ-ի գծով ծախսերի ֆինանսավորմանն ուղղվող ծախսերի վերաբաշխում կատարելու մասին ՀՀ կառավարության որոշման նախագիծ:
	
Ընդունվել է
ՀՀ ֆինանսների նախարարության դիրքորոշմանն է ներկայացվել ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի            N 2323-Ն որոշման մեջ փոփոխություններ ու լրացումներ կատարելու և ՀՀ բարձր տեխնոլոգիական արդյունաբերության նախարարությանը գումար հատկացնելու մասին» ՀՀ կառավարության որոշման նախագիծը:





